
Palota mai fafo i te  
Faigā Palota Atunuku 2026

E mafai koe ke palota 
mai i fafo i te Faigā Palota 
Atunuku 2026 kamata 
mai i te Aho Lulu 21 Oketopa kae 
fakamuta i te 7 i te afiafi, Aho Tonai 
7 Novema (taimi Niu Hila).

Mo ni ietahi fakamatalaga:
•	 Ahia te vote.nz/overseas

•	 Vili ki te 0800 36 76 56 (mai Niu Hila) 

•	 Vili ki te +64 9 909 4182 (Mai fafo)*

•	 Imeli ki te overseas@vote.nz

* E ono iei ni tau fakavaomalo

vote.nz



Ko ai te fakataga ke palota 
mai i fafo?
E mafai koe ke lehitala ke palota mai i fafo kafai ko koe:

•	 e 18 o tauhaga pe i luga ake

•	 na nofo koe i Niu Hila i he piliota e ova atu i he 12 mahina 
i he taimi o to olaga

•	 ma e aofia ai na tulaga ienei:

	 he hitiheni Niu Hila ona nae i Niu Hila i na tauhaga e 
3 kua teka taluai nei, pe

	 he tino nofo tumau i Niu Hila e talafeagai ma na faigā 
palota a Niu Hila i na mahina e 12 kua teka taluai nei.

Ko koe ko he tino nofo tumau i na mafuaga tau ki na faigā 
palota kafai ko koe kua taga ke nofo i Niu Hila i lalo o te 
Tulafono ma ko koe e hē manakomia ke fano kehe i loto o he 
vaitaimi patino. Ko na vaega ienei e aofia ai he tino na hau ki 
Niu Hila i he pemita nofo tumau.

Kafai e iei ni au fehili pe mafai koe ke lehitala ma palota mai 
fafo, e maua e koe ni ietahi fakamatalaga i te vote.nz

E lehitala vefea
E taua te fakamautinoa ko o fakamatalaga e fetaui ma na aho 
nei kae ke mafai ai koe ke palota. 

E tatau ona hako lelei te faiga o tau lehitala kae ko heki tuku 
ifoa au pepa palota mai te neti. 

Ke mafai koe ke palota i te faigā palota tenei, e tatau koe ke 
lehitala pe fakamautinoa o fakamatalaga kae ko heki tā te 
vaeluapo, Aho Ha 25 Oketopa (taimi Niu Hila).

E faigofie te lehitala pe fakamautinoa o fakamatalaga i te 
fakaaogaga o to laihene kave tavale, tuhi malaga Niu Hila pe 
ko te RealMe ke fakamaonia ai koe i te vote.nz

Ka fakatino tau lehitalaga pe toe teuteu o fakamatalaga, 
ko koe:

•	 e tatau ona fakailoa te tuātuhi Niu Hila i te koga nae 
nofo ai koe mo he mahina pe hilia atu ona e iloa ai te 
itūmalo e fakataga ke palota ai koe

•	 e tatau ona fakailoa ai tau imeli ona e mafai ai e ki 
matou oi fakailoa atu ai na fakamatalaga o te Faigā 
Palota Atunuku 2026.

Ko afea te mafai ai koe ke palota 
mai i fafo? 

•	 Palota mai i fafo e tatala: Aho Lulu 21 Oketopa

•	 Lehitalaga pe ko te fakamautinoaga o o fakamatalaga: 
vaeluapo, Aho Ha 25 Oketopa (taimi Niu Hila)

•	 Ko na pepa palota e fakafoki mai i te vote.nz, e tatau 
ona toe maua mai i te 7 i te afiafi, Aho Tonai 7 Novema 
(taimi Niu Hila)

•	 Ko na pepa palota e fakafoki ki na koga fakapitoa mo 
palota mai i fafo: Hiaki te vote.nz/overseas ke maua 
ai te koga palota tafapili, te taliga ona pepa palota 
(meli pe kave lima) ma ko afea e fakamuta ai, ona eina 
kehekehe na taimi.

E palota vefea mai i fafo
Ko te auala vave ma fakafaigofie ke palota ai mai i fafo ko 
te fakaaogaga o te neti ke maua ai na pepa palota mai i te 
vote.nz/overseas 

E ono mafai foki ona palota koe i he koga palota fakapitoa i 
fafo. Ahia te vote.nz/overseas ke maua ai te koga palota i 
fafo e tafapili ke palota ai koe ma maua ai na fakamatalaga e 
uiga ki a latou tautuaga. Hiaki na taimi e tatala ai kae ko heki 
ahia e koe ona eina iei ni huiga.

Ko na pepa palota e hē meli atua kia te koe i 
fafo. Ko ki latou e palota mai fafo kua hē mafai 
ke apalai mo na pepa palota ke kavatu i te meli 
mai Niu Hila pe meli fakafoki ni pepa palota 
ki Niu Hila.

Kafai ko koe ei te lola e heki fakailoa e hē mafai ona maua 
ni au pepa palota mai te neti. E tatau ai ona fakafehokotaki 
lava e koe te koga tafapili e fai ai na palota mai fafo pe 
fakatagi ke palota koe i te meli. 

Kafai ko koe e heki lehitala i te vaeluapo Aho Ha 25 
Oketopa (taimi Niu Hila), e hē mafai ona maua ni au pepa 
palota mai te neti mo tenei faigā palota, ma e hē taulia koe 
ke palota i he koga palota. 

Kafai e hē mafai e koe ona maua na tautuaga ona palotaga 
mai fafo, imeli ki te overseas@vote.nz pe vili ki te 
+64 9 909 4182 (mai fafo – e ono iei ni tau fakavaomalo)

Ko na fakamatalaga uma e uiga ki te toe fakafokiga o au 
pepa palota kua uma te fakatumu ka maua i te neti pe ko na 
peketi palota fakapitoa ka tāpena.

E fakatumu vefea au pepa palota
Ko tagata uma kua lehitala ke palota e maua ana palota e 
lua: palota fakaitūmalo ma he palota pāti. 

Ko te palota fakaitūmalo e mo te hui tauvā e fofou koe ke 
kavea ma hui o te itūmalo kua lehitala ai koe (to itūmalo). 

Ko te palota pāti ko te pāti ia e fofou koe ke kavea ma o hui. 
I loto o tau pepa palota, tuku he tiki i tafa o te igoa o te pāti 
ma te hui kua ke filifilia.

Palota kae ko heki malaga koe
Kafai ko koe e i Niu Hila i te piliota palota Aho Gafua 26 
Oketopa ki te Aho Tonai 7 Novema, e ono faigofie ka palota 
koe i Niu Hila kae ko heki malaga koe ki fafo.

Ko na fakamatalaga ki te koga ma pe ko afea te palota ai koe 
ka maua i te vote.nz pe vili ki te 0800 36 76 56 (mai loto 
o Niu Hila).

Hakili fehoahoani
Kafai e iei ni au fehili e uiga ki te palota mai fafo, imeli ki te 
overseas@vote.nz pe vili ki te +64 9 909 4182 (mai fafo – e 
ono iei ni tau fakavaomalo) mo he fehoahoaniga.

Kafai ko koe e tauaho, tulou, pe hē katoatoa tau kikila ma ko 
to malohi e haofia e manakomia ai he fehoahoaniga mo koe i 
te fakatumuga o au pepa, e ono maua e koe he fakatagaga ke 
fakaaoga ni fehoahoaniga i te fakaleoga ona pepa. 

Ahia te vote.nz/dictation ke lehitala pe imeli ki te 
overseas@vote.nz ke toe fakatalanoa.

